
ᐅᔭᕋᑦᑕᕋᔅᓴᓂᒃ ᕿᓂᖅᑏᑦ Advanced Explorations Inc.’s ᕿᒪᐃᓐᓇᐃᓂᕐᒧᑦ ᐃᕕᖅᑎᑦᑎᕙᓪᓕᐊᓂᕐᒧᓪᓗ ᓴᓗᒻᒪᕐᓴᐃᓗᑎᒃ ᐸᕐᓇᐅᑎᖏᑦ ᓴᓇᔭᐅᓯᒪᒻᒪᑦ ᓄᓇᒦᙶᖅᑐᓂᒃ ᐅᔭᕋᑦᑕᕋᔅᓴᓂᒃ ᕿᓂᓐᓂᕐᒧᑦ ᐊᒻᒪᓗ ᑕᐃᒪᓐᓕᒻᒧᑦ ᐃᑰᑕᖃᑦᑕᓂᕐᒥᒃ ᒫᓐᓇ ᐸᕐᓇᑕᐅᕙᓪᓕᐊᔪᑦ ᐱᖓᓐᓇᖓᓂ ᐱᓕᕆᕕᒻᒧᑦ, ᑕᒫᓂ 155 km ᐅᖓᓯᓐᓂᓕᒥᒃ ᓂᕆᒋᐊᓂ ᐱᖓᓐᓇᕐᐸᓯᐊᓂ ᓴᓂᕋᔭᐅᑉ, ᓄᓇᕗᒥ. ᐸᕐᓇᐅᑦ ᐱᔾᔪᑎᓕᒃ ᕿᓂᕐᓂᕐᒧᑦ ᐱᓕᕆᓂᕆᓂᐊᖅᑕᖏᓐᓂᒃ ᓄᓇᒋᕙᑦᑕᖓᓐᓂ ᐊᒻᒪᓗ ᐃᑰᑕᕐᕕᒋᖃᑦᑕᓂᐊᖅᑕᖏᓐᓂᒃ ᐊᒻᒪᓗ, ᐱᔭᕇᖅᑕᐅᑉᐸᑦ ᓄᓇᒥᒃ ᐊᑐᖅᑐᑎᒃ ᐊᐅᓚᓂᖓᑦ ᐊᒻᒪᓗ ᕿᓂᕐᓂᖓᑦ, ᐱᓕᕆᔾᔪᓯᐅᓂᐊᖅᑐᑦ ᑲᔪᓯᑎᑕᐅᓂᐊᖅᑐᑦ ᕿᒪᑦᑕᐅᑦᑎᐊᓛᖁᓪᓗᒍ ᓴᓗᒻᒪᓴᖅᑕᐅᓗᓂ ᐃᕕᖅᑎᑎᕆᑦᑎᐊᕐᓗᑎᒃ ᑕᐅᕙᔅᓱᒪᙵᑦ. ᐸᕐᓇᐅᑦ ᐊᑐᓯᓂᐊᖅᑐᖅ ᓯᕗᓕᐊᕈᑕᖓᓂ ᐅᓪᓗᖓ ᐱᒋᐊᕐᕕᒋᓗᒍ ᑖᒃᑯᐊ ᑎᑎᕋᖅᑕᐅᓯᒪᔪᑦ ᐊᒻᒪᓗ ᐅᓪᓗᒥᒧᑦ ᐊᙳᑎᑎᑕᐅᒋᐊᖃᑦᑕᓂᐊᖅᑐᑎᒃ ᐱᓕᕆᓂᓕᒫᖏᓐᓂ. ᑎᒥᐅᔪᖅ ᐱᓇᓱᐊᕐᓯᒪᔪᖅ ᐱᔪᓐᓇᐅᑎᒋᒋᐊᓕᖏᓐᓂᒃ/ᐱᓕᕆᔪᓐᓇᐅᑎᒋᒋᐊᓕᖏᓐᓂᒃ ᑕᐅᕙᔅᓱᒪ ᑕᐃᒫᒃ ᓇᓗᓇᐃᕐᓯᒪᒻᒪᑦ ᓯᕗᓕᐊᕈᑕᖓᓂ ᑖᒃᑯᐊ ᐅᓂᒃᑳᑦ.  

ᓴᓂᕋᔭᓕᐊᕈᓐᓇᐸᒻᒪᑕ ᖃᖓᑕᓲᒃᑯᑦ ᐊᑭᓕᖅᑕᐅᓯᒪᔪᒃᑯᑦ ᐃᖃᓗᓐᓂᑦ, ᔨᐊᓗᓇᐃᕝᒥᑦ, ᐊᒻᒪᓗ ᐊᓯᖏᓐᓂᒃ ᖃᓪᓗᓈᑦ ᓄᓇᖓᓐᓂᑦ ᑲᓇᑕᒥ, ᖁᓛᒎᓕᒃᑯᑦ ᐅᕝᕙᓘᓐᓃᑦ ᖃᖓᑕᓲᕋᓛᒃᑯᑦ ᐅᓯᓪᓗᑎᒃ ᑕᐅᕗᖓ. ᓄᓇᒃᑯᑦ ᐃᖏᕐᕋᖃᑦᑕᕐᓂᖅ ᐅᐱᕐᖔᒃᑯᑦ, ᐊᐅᔭᒃᑯᑦ ᐅᑭᐊᔅᓵᑯᓪᓗ ᐃᖏᕐᕋᒋᐊᖃᖅᑎᓪᓗᒋᑦ ᑭᓯᐊᓂᐅᖃᑦᑕᓂᐊᕐᖓᑕ, ᐃᓱᒪᒋᔭᐅᖃᑦᑕᓂᐊᖅᑐᓂᓗ ᑭᓯᐊᓂ ᓄᓇᒃᑯᑦ ᐊᑐᕋᔅᓴᐅᓂᖓᒍᑦ, ᐊᒻᒪᓗ ᓄᓇᒃᑯᑦ ᐃᖏᕐᕋᔭᕆᐊᖃᓪᓚᕆᑦᑎᓪᓗᒋᑦ ᑭᓯᐊᓂ ᐊᒻᒪᓗ ᓯᓚ ᐱᔾᔪᑎᒋᓪᓗᒍ ᖁᓛᒎᓕᒃᑯᑦ ᐃᖏᕐᕋᕕᔅᓴᐅᙱᒐᐃᑉᐸᑦ. ᐅᑭᐅᒃᑯᑦ, ᖃᒧᑕᐅᔭᐃᑦ ᐊᒻᒪᓗ ᓯᐊᕐᕆᔭᐅᑎᓖᑦ ᓱᓇᒃᑯᑖᑦ ᐊᑐᖅᑕᐅᖃᑦᑕᓂᐊᖅᑐᑦ ᓄᓇᒃᑯᑦ ᐊᐳᑎᖃᑦᑎᐊᑎᓪᓗᒍ ᑭᓯᐊᓂ.  

ᑕᒪᕐᒥᒃ ᐋᖅᑭᓯᒪᔪᑦ ᓄᓇᒋᕙᑦᑕᖓᓐᓂ ᐋᖅᑭᓯᒪᑲᐃᓐᓇᑐᐃᓐᓇᖅᑐᑦ ᐊᒻᒪᓗ ᐲᔭᖅᑕᐅᔪᒫᕐᓂᐊᖅᑐᑎᒃ ᐱᔭᕇᖅᑲᑕ ᐱᓕᕆᐊᖓᓐᓂᒃ. ᑕᒪᕐᒥᒃ ᖃᐅᔨᓴᖅᑕᐅᑦᑎᐊᕋᔭᖅᑐᑦ ᓄᓇ ᐊᑦᑐᖅᑕᐅᓯᒪᔪᖅ ᐱᔭᕇᖅᑕᐅᓪᓚᑦᑖᕋᓱᓐᓂᖓᓂ, ᐊᔾᔨᓕᐅᖅᑕᐅᖃᑦᑕᕋᔭᖅᑐᑦ ᑎᑎᖅᑲᓄᑦ ᐃᓚᓕᐅᔾᔭᐅᒐᔭᕐᖓᑕ ᐱᔭᕇᖅᑕᐅᓂᖓ. ᑕᒪᕐᒥᒃ ᖃᐅᔨᔭᕆᐊᓖᑦ ᐱᓕᕆᕕᓕᒫᑦ ᖃᐅᔨᒃᑲᖅᑕᐅᒐᔭᖅᑐᑦ ᑭᖑᓪᓕᕐᐹᒥ ᓴᓗᒻᒪᓴᖅᑕᐅᔭᕇᖅᑲᑦ ᐊᒻᒪᓗ AEIᑯᑦ ᐋᖅᑮᒐᔭᖅᑐᑦ ᑭᖑᓪᓕᕐᐹᒥ ᖃᐅᔨᓴᖅᑕᐅᔭᖅᑐᕕᔅᓴᖓᓂᒃ ᓄᓇᓕᓐᓄᑦ ᑭᒡᒐᑐᖅᑎᓄᑦ, ᓄᓇᒥᒃ ᐊᑐᖅᑐᓂᒃ ᖃᐅᔨᓴᖅᑎᓄᑦ ᐊᒻᒪᓗ ᑲᑐᔾᔨᖃᑎᖃᕐᓗᑎᒃ ᓄᓇᕗᒻᒥ ᐃᒪᓕᕆᓂᕐᒧᑦ ᑲᑎᒪᔩᑦ ᐃᖅᑲᓇᐃᔭᖅᑎᖏᓐᓂᒃ, ᑕᐃᒫᒃ ᐱᖁᔭᐅᑉᐸᑕ.

ᕿᒪᑦᑕᐅᓂᐊᕐᓂᖓᓄᑦ ᓴᓗᒻᒪᓴᖅᑕᐅᓗᓂ ᐃᕕᖅᑎᑕᐅᓂᔅᓴᖓᓄᑦ ᐸᕐᓇᐅᑦ ᑕᐃᒫᒃ ᑎᑎᕋᖅᑕᐅᓯᒻᒪᒻᒪᑕ ᑕᕝᕙᓂ ᑎᑎᕋᕐᓯᒪᔪᓂᒃ ᐱᔾᔪᑎᓖᑦ ᐊᕐᕌᒎᑉ ᐃᓗᐊᓂ ᓯᓚᐅᑉ ᓇᓪᓕᑕᕐᕕᖏᑦ ᒪᓕᑦᑐᒋᑦ ᐊᒻᒪᓗ ᑭᖑᓪᓕᕐᐹᒥ ᓴᓗᒻᒪᕐᓴᐃᓂᕐᒥᒃ ᐃᓪᓗᕐᔪᐊᓂᑦ ᐃᓗᓕᖏᓐᓂᓪᓗ, ᐃᑰᑕᕐᕕᒋᕙᑦᑕᖏᓐᓂᒃ, ᐅᖅᓱᐊᓗᖃᐅᑎᖃᕐᕕᖏᓐᓂᒃ, ᓴᓂᖃᕐᕕᖏᓐᓂᒃ, ᐃᒥᕐᒥᒃ, ᓱᕈᕐᓯᒪᔪᓂᒃ ᐊᒻᒪᓗ ᑎᑎᖅᑲᓂᒃ ᐊᒻᒪᓗ ᖃᐅᔨᓴᕐᓂᕐᒥᒃ.  

ᐸᕐᓇᐅᑦ ᑐᓂᔭᐅᓛᖅᑐᖅ ᑐᖅᑲᑕᕐᕕᒻᒧᑦ ᐊᒻᒪᓗ ᐱᓕᕆᕕᒻᒥ ᐊᐅᓚᑦᑎᔨᓄᑦ ᑲᒪᒋᔭᖃᓪᓚᑦᑖᖅᑐᓄᑦ ᐱᓕᕆᐊᕐᒥ ᐊᒻᒪᓗ ᓇᓕᖅᑲᖏᑦ ᐊᑐᓐᓇᐅᑎᑕᐅᓛᖅᑐᑎᒃ ᐱᓕᕆᕕᖓᓐᓂ ᐃᖅᑲᓇᐃᔭᖅᑎᓕᒫᓄᑦ ᐅᖃᓕᒫᖅᑕᐅᔪᓐᓇᓂᐊᕐᖓᑕ. ᓇᓕᖅᑲᑲᓐᓃᑦ ᐅᓪᓗᒥᒧᓪᓗ ᖃᓄᐃᓕᖓᓂᖏᑕ ᒥᔅᓵᓄᑦ ᑐᑭᓯᑎᑦᑎᒋᐊᕈᑏᑦ ᑖᔅᓱᒪ ᐸᕐᓇᐅᑦ ᒥᔅᓵᓄᑦ ᐱᔭᐅᔪᓐᓇᖅᑐᑦ ᖃᕋᓴᐅᔭᒃᑯᑦ ᐃᕐᖐᓐᓈᕈᑎᑎᒍᑦ ᐅᕙᙵᑦ christina@advanced-exploration.com ᐅᕝᕙᓘᓐᓃᑦ jennifer@advanced-exploration.com.  

